
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 8-Ի N 1910-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	1. ՀՀ արդարադատության նախարարություն
	01.11.2023թ.

	
	/27.1/46785-2023 

	1. Նախագծի 1-ին կետի «N 1» բառերն անհրաժեշտ է հանել՝ նկատի ունենալով, որ գործող որոշմամբ սահմանված է միայն մեկ հավելված:
	Ընդունվել է:

	2. Նախագծի 2-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի       6-րդ մասի պահանջները:
	
Ընդունվել է: 


	2. ՀՀ ֆինանսների նախարարություն
	07.11.2023թ.

	
	01/9-2/21558-2023

	Նախագծով առաջարկվում է փոփոխել ՀՀ ՊԵԿ մաքսային մարմնի հանրային ծառայողի համազգեստի ձևում շարադրված տեխնիկական բնութագրերը: Միաժամանակ նախագծի հիմնավորման համաձայն նշվում է, որ վերջինիս ընդունմամբ լրացուցիչ ֆինանսական միջոցների ներգրավման անհրաժեշտություն չի առաջանա։
Այդ կապակցությամբ հարկ է նշել, որ ՀՀ կառավարության 08.12.2022թ. N 1910-Ա որոշմանբ սահմանվել է ՀՀ մաքսային մարմնի հանրային ծառայողի նոր համազգեստը, իսկ ՀՀ ՊԵԿ Նախագահի 03.02.2023թ. N 95-Ա հրամանով՝  ՀՀ մաքսային մարմնի հանրային ծառայողիների կողմից համազգեստ կրելու կարգը, որով պայմանավորված ՀՀ 2024 պետական բյուջեի նախագծով` ՀՀ 2023թ. պետական բյուջեի համեմատ նախատեսվել է 736.9 մլն դրամ ավել գումար:
Միաժամանակ Նախագիծն ընդունելի համարվելու դեպքում, հաշվի առնելով, որ համազգեստը կրելու կարգը որոշում է մաքսային մարմինը («Մաքսային ծառայության մասին» ՀՀ օրենքի 35-րդ հոդվածի 1-ին կետ), առաջարկում ենք ներկայացնել համազգեստի առանձին տարրերի գնի, քանակի, ինչպես նաև կրման կարգի և ժամկետների վերաբերյալ տեղեկատվություն` Նախագծի ընդունման արդյունքում նշված ծախսերի ապահովման համար անհրաժեշտ լրացուցիչ միջոցների կամ հնարավոր տնտեսման վերաբերյալ դիրքորոշում ներկայացնելու նպատակով:
	
Չի ընդունվել:
Հաշվի առնելով այն հանգամանքը, որ ներկայումս հնարավոր չէ նախապես կանխատեսել (հաշվարկել) համազգեստի ձեռքբերման համար անհրաժեշտ ֆինանսական միջոցների չափը՝ դրա ձեռքբերումը նախատեսվում է իրականացնել «Գնումների մասին» ՀՀ օրենքի 15-րդ հոդվածի 6-րդ մասի համաձայն, այն է՝ մինչև ֆինանսական միջոցներ նախատեսվելը օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: 
[bookmark: _GoBack]Ինչ վերաբերվում է կրման կարգի և ժամկետների վերաբերյալ տեղեկատվության տրամադրմանը, ապա հայտնում ենք, որ վերը նշված նախագծի ընդունումից հետո, նախատեսվում է համապատասխան փոփոխություններ և լրացումներ կատարել Հայաստանի Հանրապետության պետական եկամուտների կոմիտեի նախագահի 2023 թվականի փետրվարի 3-ի «Մաքսային մարմնի հանրային ծառայողների կողմից համազգեստ կրելու կարգը սահմանելու մասին» թիվ 95-Ա հրամանում: Հետևաբար վերջինիս տրամադրումը ներկայումս հնարավոր չէ: 

